ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՇԻՐԱԿԻ ՄԱՐԶՊԵՏԱՐԱՆԻՆ ԳՈՒՄԱՐ ՀԱՏԿԱՑՆԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ԴԵԿՏԵՄԲԵՐԻ 29-Ի N 1313-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՓԵՏՐՎԱՐԻ 16-Ի N 153-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

  1.	Անհրաժեշտությունը
Նախագծի անհրաժեշտությունը պայմանավորված է Արթիկ քաղաքի քանդման ենթակա Սասունցի Դավիթ փողոցի N13 վթարային (մասնակի փլուզված) շենքի բնակիչների անվտանգության ապահովմամբ և բնակարանային խնդիրների լուծմամբ 

1. Ընթացիկ իրավիճակը և խնդիրները
Հայաստանի Հանրապետության արտակարգ իրավիճակների նախարարության <<Սեյսմիկ պաշտպանության հյուսիսային ծառայություն>> ՊՈԱԿ-ի կողմից 23.06.2017թ. տրված եզրակացության համաձայն՝ Արթիկ քաղաքի Սասունցի Դավիթ փողոցի N13 շենքի տեխնիկական վիճակը գնահատվել է անբավարար (քանդման ենթակա): Ինքնափլուզման եզրին հայտնված և բնակվելու համար վտանգավոր դարձած հիշյալ շենքի բնակիչների բնակարանային խնդիրները լուծելու նպատակով անհրաժեշտ է վթարային շենքի թվով 12 ընտանիքներին տրամադրել ֆինանսական աջակցություն սահմանված ժամկետում բնակարան կամ բնակելի տուն ձեռք բերելու նպատակով: 
ՀՀ կառավարության 2017 թվականի փետրվարի 16-ի թիվ 153-Ն որոշմամբ ՀՀ Շիրակի մարզպետարանին հատկացված միջոցներից ձևավորվել է շուրջ 46,163.0 հազ. դրամի խնայողություն, որից  43,940.0 հազ. դրամը նախատեսվում է տրամադրել վերոգրյալ խնդրի լուծման նպատակով:



3. Նախագծի մշակման գործընթացում ներգրավված ինստիտուտները և անձիք
Նախագծի մշակումը իրականացրել է ՀՀ տարածքային կառավարման և զարգացման նախարարությունը։
 4.	Ակնկալվող արդյունքը
Որոշման ընդունմամբ ակնկալվում է լուծել Աթրիկ քաղաքի Սասունցի Դավիթ փողոցի վթարային (ինքնափլուզման եզրին հայտնված) և բնակվելու համար  վտանգավոր դարձած  N13 վթարային շենքի 12 ընտանիքների անվտանգության խնդիրը:   

ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին

Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերում փոփոխություններ և /կամ լրացումներ կատարելու անհրաժեշտություն չկա:


Տ Ե Ղ Ե Կ Ա Ն Ք
Իրավական ակտն ընդունելու կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին

Հայաստանի Հանրապետության կառավարության որոշման նախագծի ընդունման կապակցությամբ  Հայաստանի Հանրապետության պետական բյուջեում ծախսերի և եկամուտների էական ավելացումներ կամ նվազեցումներ չեն սպասվում:

